
MAMALLAKTAPAK HUNTA TANTANAKUY

Yuyarishpa:

Ima,  Mamallaktapak  Mamakamachiy,  Shukniki  Yallichinalla  Churashkapi 
nishka  shina,  kamachiy  killkak  tantanakuy  llankay  kallarishka 
punchamanta,  360  punchata  yupashpa,  llaktayukkuna  chaypikanata 
patachichun shuk Kamachiyta arininka;

Ima,  Mamallaktapak Mamakamachiy,  imashinami  120  nikipi,  6  yupaypi 
churashkawan, Mamallakta Tantanakuy kamachiykunata rurachun arinin;

Ima,  Mamallaktapak Mamakamachiy,  imashina  132, 133  nikikunapi  nikta 
rikushpa,  churashkawan,  Mamallakta  Tantanakuy  tukuypak  munashka 
kamachiykunata, uchilla kamachiykunata arininka;

Ima,  Mamallaktapak  Mamakamachiy,  imashina  61,  95,  102 nikikunapi 
nikta  rikushpa,  tukuylla  munay  tiyakpi  llaktayukkuna  chaypikana  hayñita 
ushnun;  chaypakka  kariwarmi  llaktayukkuna,  istallaktapi  mayhan 
kawsakkunata  yaykuchishpa,  shuklla,  tantarishkapash  arininkapa 
chaypikanchun  ushnun.  Sinchita  arininkapa  chaypi  kankakuna. 
Llankayñan,  tukuykunapak  mañaymashkay,  Mamallaktapak 
kamaywasikunapi  llankakkunata  rikurayankapa  chaypi  kanka. 
Tantanakuypak  pushakkunata  rikunka,  shinami  llaktayukpak  ushaykuna 
wallparichun yanapanka;

Ima,  Mamakamachiypak  204,  207,  208 nikikunapi,  imashinami  Achikllay 
Awllita  Runakuna  Rikurayayta  wiñachin,  Llaktayuk  Chaypikachun  Rikurayak 
Tantanakuy wiñachin; kaytaka llaktakuna pushak kakta riksishpa wiñachin, tukuylla ushaypak kallari  
rikurayakta  kakta  riksishpa  wiñachin;  shina  chaypi  kana  hayñita  apuna,  tukuykunapak  munay 
kachun rikurayayta   tankana, churanapash; 

Mamakamachiy apuyta kushkawan, shuktak kamachiykuna churarishka taririshkawan, 
katipi rikurik yuyaykunata churan, shina:

LLAKTAYUK CHAYPIKACHUN TANTACHIK HATUN KAMACHIY

I KAPAKNIKI
HATUN KALLARIKUNA

 1niki.  Paktana Yuyay.-  Kay kamachiyka,  kariwarmi  llaktayukkuna,  tantarishkakuna, 



sapsikuna,  ayllullaktakuna,  llaktakuna,  runallaktakuna,  yana  llaktakuna,  yunka 
llaktakuna,   shuktaksami  kamachishka  tantanakuykunapash  sinchi  sinchi  chaypi 
kashpa  arinina  pushayta  charichun  yanapana,  mirachina,  kamana  yuyayta  charin. 
Kaykunaka,  kikinllatak  tantarishka  llaktayukkunata,  llaktayukkuna  akllaypi  tukuylla 
mishanakuy   mañaymashkayta  rikuchunmi  kan,  Mamallaktawan  kuskakunata, 
ñankunata,  hillaykunata,  imashina  kishpiyrishka  rimay  katinata  tiyachina  yuyaytami 
charin.  Kaytaka  kamchikpak  chikan  patakunapi,  runakunapak  chikan  patakunapimi 
rurana.  Shinallatak  tukuylla  llaktaykunata  katinkapa,  tukuylla  mitachikunata 
mañachinkapa  kanka;  llaktayukpak  llakta  ushayta,  paykunapak  rimaytapash 
sinchiyachina  yuyayta  charin.  Chaypikana  llakta  ushay  awllita  tiksikunata  tiyachina, 
imashinami ñawinchina yuyayta, runakunata rikurayanata sinchiyachina yuyaymi kan.

2  niki.  Karma.-  Kay kamachiyka,  Ecuador  llaktapak ayllullaktakunapi  kawsak tukuy 
runakuna  paktachichun  mañashkami  kan.  Ecuador  llaktamanta  istallaktapi  kawsak 
kariwarmi runakuna; tukuylla kamaywasikuna, tukuyllapak kullkiwan llankak shukpaklla 
kamaywasikuna, tukuylla munay wiñariy llankayta rurakkuna paktachichun mañashkami 
kan.

Ecuador llaktapak uchilla llaktakunapi kawsak tukuy  runakunami chaypikana hayñiman 
watarishka  kan.  Ecuador  llaktamanta  istallaktapi  kawsak  kariwarmi  runakuna, 
tantarishkakuna,  sapsikuna,  ayllullaktakuna,  llaktakuna,  runallaktakuna, 
yanallaktakuna,  yunkallaktakuna,  kamachishka  tantanakuykunapash  chaypikana 
hayñiman  watarishkami  kan.  Ecuador  llaktamanta  runakuna,  kay  llakta  ukupi 
kishpiyrishka  purina  hayñitami  charin,  kay  llaktamanta  istallaktapi  kawsak 
runakunapash kishpiyrishka kuyurina hayñiyukmi kan.

3  niki.  Paktaykuna.- Kay  kamachiyka,  tantarina  tawka  ruraykunata,  runakuna 
chaypikana  rikurayayta,  runakuna  paykunallatak  llakikunamanta  allichirinkapa 
kishpiyrishka  kuyurinatami  yuyachin.  Tukuykunapak  munayman  watarichun,  shina, 
paykunapak  hayñikunata  chapankapa  utkana,  tukuy  runakunapak  awkikayta 
rikunkapami kan, kay kamachiypak yuyayka, shinami kan:

1.  Llaktayukkunawan,  Mamallaktapak  chikan  chikan  kamachikpak  patakunawan 
kimirinakuchun  kamana;  tantarishka  kariwarmi  llaktayukkuna,  sapsikuna, 
ayllullaktakuna,  llaktakuna,  runallaktakuna,  yanallaktakuna,  yunkallaktakunapash, 
shuktak  kamachishka  tantanakuykunapash  chaypikachun  kamana;  paykuna 
runakunawan,  Mamallaktawan  rimanakuna  tawsami  kuskakunapi  paktapakta 
chaypikachun  kamana,  llaktayukkuna  paykunaman  mutsurik  hayñita,  rurayta 
charinkapa willaykunaman atirishpa  yaykurichun purichina. Shinallatak runakunata 
rikurayankapa,  tukuylla  llankaymanta,  tukuyllapak  kullkiwan  shuklla  makinchikpi, 
ñawinchina tiyachun kamana;

2.  Wallpakunata  tiyachina,  Mamakamachiypi,  kamachiypi  nishka  llakta  ushaykunata 
llaktayukkuna hapichun ñankunata rurana; imashinami llaktayta rurana, rikunapash kan. 
Shinallatak tukuylla mitachikunata pushana, rikurayana ñankunata rurana;

3.  Allikunata  rurankapa  ñankunata  mushukyachina,  katikuykunata  paktachinkapa 
arinina tupukunata mirachina,  shina hayñita chariyukkuna chulla chulla kashkamanta, 
paykuna paktapakta  hayñita chariyuk tiyakkuna chaypikachun alli tupukunata churanka;

4. Kariwarmi llaktayukkunata akllankapa hatun yuyaykunata rikuna, shina 
chaypikachun, kamachiy churashka ñankunapak, kuskakunapak pakma kachun 



rikuna;

5. Kikinpak ruranakuna, hayñikuna wallparichun ñawpachina, tukuykunaman llankana 
yuyayta charichun ñawpachina; chaypikana munayta, llakta ushaytapash 
sinchiyachun ñawpachina;

6.  Kawsaypak  tawkasami  rimaykunata  ukllana,  runapura,  tantarishkakuna   chikan 
chikan kayta rikuna, kayka Mamakamachiy, kamachiy ukupimi kana kan;

7.  Tawsami  chaypi  kanata,  tantanakuyta,  mañaymashkayta,  runakuna  rikurayayta 
yanapana;  kaytaka  llaktayukkuna  payllapash, kariwarmi  llaktayukkuna  chikan  chikan 
tantarishkata,  sapsikunata,  ayllullaktakunata,  llaktakunata,  runallaktakunata, 
yanallaktakunata,  yunkallaktakunata,  shuktak  kamachishka  tantanakuykunapash 
yanapana kan. Kay  tantarikunata paykunallatak kallarishkami kanka.

4 niki. Chaypi kana kallarikuna.- Tukuyllapak munaykunamanta llaktayukkuna chaypi 
kana hayñimi kan, tawka rikurishpa llakta ushay ñanta katishpa rikurishkami kanka, 
sapsiyashka tukuykunapash kanka.

Mamakamachiypi  llaktayukkuna  chaypikana  hayñita,  runakunapak  tantanakuy 
yuyaytapash pushanka, tiyachishka yuyaykuna hawa; shina, kay kallarikunatami  katinka:

Paktapakta.- Chayllatak hayñikunata, charikunawan kushiyarichun; shinallatak kariwarmi 
shuklla, tantarishka llaktayukkuna, sapsikuna, ayllullaktakuna, llaktakuna, runa llaktakuna, 
yana llaktakuna, yunka llaktakuna, shuktak kamachishka tantanakuykunapash kushiyarimi 
kan. Kay kuskakunamanta shamuk runakunapash Mamallaktapak kawsaypi kankami. 
Istallaktapi llankak kariwarmi runakunapash yaykuchishkami kanka.  

Kawsaypura.- Sumakchaywan, tawsami kawsaykuna yaykuriwanpash llaktayukkuna 
chaypi kashpa rimanakuyta ñawpachin,  chikan chikan kawsaykunapak rikukuywan, 
yachaywan makita kushpa pushaymi kan;

Tawkakawsay llaktayay.- Kariwarmi shuklla, tantarishka llaktayukkuna, sapsikuna, 
ayllullaktakuna, llaktakuna, runa llaktakunapash, yana llaktakuna, yunka llaktakunapash, 
shuktak kamachishka tantanakuykunapash sumakchaywan, pushaywan kan; imashina 
paykunapak tantarishkawan, kikinpak hayñiwan pushanami kan;

Kikinyay.-  Kikinyayka Llaktaymanta, kikinllatak yuyarimanta llaktayukkunapak, tantanakuykunapak 
chikanyaymi kan, shinami Mamallaktapak munay kachun chaypikana kan;

Tukuylla  kishpiyrishka  yuyay.- Tukuylla  rantinchirinakuy,  imamanta  ruraymi  kan, 
kimirinakushpa  rimanakuy  katikuymi  kan,  runakunawan  Mamallaktawan  llakirinakuyta 
rimanakuymi kan, kayka llaktayuk chaypi kankapa tiksimi kan;

Chikan  chikanta  sumakchay.-  Tukuyllapak  kakpika  chaypikana  hayñitami  charin. 
Mayhan  runapash,  ima  tullputa  charishpa,  wacharishka  kuskamanta,  mitamanta, 
kariwarmi  kaymanta,  ima  kawsaytarpuymanta,  rimaymanta,  iñiymanta,  yuyaymanta, 
llaktaymanta,  yallishka  wanaymanta,  charik  mana  charik  kashkamanta,  purik 



kashkamanta,  warmipura kuyayta,  karipura kuyayta charik kakpi,  unkushkamanta,  VIH 
unkukyuk  kashkamanta,  tisiku  kaymanta,  pishi  kashkamanta,  shuktakkunamantapash 
mana  chikanyachishka,  tsiknishka  kankachu.  Sapallata,  tantarishkatapash,  uniman, 
chayllaman llakikuna kakpipash mana anchuchinachu kan;

Kariwarmi  ishkayyay.-  Kay  kamachiy  churashka  ñankunapi,  churashka  hillaykunapi 
kariwarmi paktapakta chaypi kanami kan, Mamallaktapak kamaywasikunata rikurayana kan, 
kaypaka  kay karmapitak warmikuna rikurishpa chaypi kankapa kuyurichunmi alli  tupuyta 
churana kan;

Paktachiyay.-  Kariwarmi  llaktayukkuna,  shuklla,  tantarishpapash pushankapa arinishka 
kamachisha hapishka kan, kayka sumak kawsayta mashkankapami kan;

Paktachipurayay.-  Kariwarmi  llaktayukkuna  shuklla,  tantarishkapash  kamachishka, 
allishunkuwan  hapishpa,  Mamallaktawan,  runakunapak  kamaywasikunawan, 
rakinakushpa, tukuykunaman mañaymashkankapami kan; 

Willay,  achikllaypash.-  Llaktayukkuna  kishpiyrishka  tukuylla  willakkunaman  yaykuna 
hayñimi  kan,  paktachi  purayaypak  tiksi  milka  ukupimi  kanka,  Mamakamachiypi,  mana 
atishpalla kamachiypi churashka tukuykuman allishunwan  rikuna kanka;

Tawka.- Kishpiyrishka yuyayta, rimayta riksinami kan; shinallatak chikan chikan rimaytakunata, 
llaktay yuyaykunata, yuyay llikakunata, tiksikunatapash  riksinami kan. Kayka mana atishpalla, 
runakunapak hayñita sumakchay ukupimi kanka;

Yanapay.-  Llaktayukkuna  chaypi  kashpa  pushaymi  kan,  kayka  yanapaynakuywan 
kimirinakuy wiñarichunmi; shuklla,  tantarishkapash yanapanakuymi kan.

II  KAPAK NIKI

TUKUYPAK LLAKTA USHAY

5  niki.-  Llakta  ushay  chayana  ñankuna.-  Llakta  ushayman  chayana  ñanta 
pushachunka  Mamallaktami  kaman,  imashinami  tukuy  runakuna  kamachiyta 
ruranata  kallarishkamanta,  hatun  tapuymanta,  llaktata  tapunamanta, 
kamachikpak  ushayta  kichuna;  llaktayukkuna  ushayta  charinkapa  shuk 
kuskata  imashina  mashkanatami  kaman,  kaykunaka  Mamakamachiywan, 
kamachiywan yuyarishkami kanka.

Shukniki Wankuriy

Llaktapak kallarishkawan uchilla kamachiy

6 niki. Llakta kallarishkawan uchilla kamachiy.- Kariwarmi llaktayukkuna paykunapak 
llaktay  hayñiwan  kushilla  kachun:  kamachiyta  rurachun,  anchuchichunpash 



kamachishka  tantanakuykunaka,  kamachiy  killkakpak  ñawpakpi,  kamachiyta  killkak 
shuktak  tantanakuypak  ñawpakpipash  rikuchinata  ushanmi,  kamachiyta  rikuk 
kamachikpak tukuy patakunapipash rikuchinata ushanmi.

Llaktapak yuyaywan rurashka uchilla kamachiyka, churashka kullkita, tukuylla tukuchina 
kullkita  anchuchinata  mana  ushankachu,  Mamallaktapak  saywashka  allpa  tantanakuy 
llaktay kamay rikunata mana ushankachu. 

 7  niki.  Llaktayukta  kikinyachiy.-  Llaktapak  kallarishka  uchilla  kamachiyka  0.25% 
patsakri  mana urayman runakuna yanapashkami  kanka,  paykunaka:  paykuna kawsana 
markapak akllakkamayukpak shutikipukpi killkarishkami kanka. 

Mamallakta  Akllaykamayukka  tukuykunamanmi  llikapankapi  willanka,  chaypika  mashna 
akllakkunapak  yupay,  tukunkapak ruranata  kallarishkamanta,  mutsurishka  ashalla 
patsakri  tiyarikta willanka; kaypaka  shutikunata  tantana  uchilla  kamachiytami  ruranka, 
kaytaka sapan saywashka allpapimi ruranka.

8  niki.  Llaktapak  kallarishka  uchilla  kamachiyta  chaskinkapa  mutsuykuna.- 
Llaktapak  kallarishka  uchilla  kamachiytaka  killkashtami  apana  kanka,  chayka  kay 
yuyaykunatami charinka: 

1. Mushuk kamachiypak  Kapakniki, mana kashpaka shutimi mutsurin;

 2. Paktay hawa imamanta kashkakunata willashpapash rikuchina, shinallatak uchilla 
kamachiykunata mushukyachina, wiñachina, anchuchinata rikuchina;

3. Mañashka mushuk uchilla kamachiy allita killkashka kana;

4.  Killkashkapika  tukuykunapak  minkashkakunapak  shutikunata  kallarik  killkashkapi 
churachina,  paykunaka  kikinlla,  paypak  hayñimanta  kanka,  mana  kashpaka 
kamachishka  runapak  shutipimi  kanka,  kallari  yuyayta  washamanta  tantak 
tantarikunapak shutimanta shamunka;

5.  Mamakamachiywan,  kamachiywan  yuyarishpa  shuti  aspikunawan  washamanta 
yanapana;

6. Mushuk uchilla kamachiyta rikuchishka imashina wallparikuk imashina kakta willana;

Tukuy mushuk uchilla kamachikunami achiklla, chaypaklla kashkata shukpaklla 
patachina kan.

9  niki.  Llaktapak  kallarishka  uchilla  kamachiyta  chaskina.-  Llaktapak  kallarishka 
uchilla  kamachiytaka  kamaywasipak  hatun  kamachikkunaman  rikuchinka,  mana 
kashpaka  shuktak  kamachiyta  ushak  tantariman  rikuchinka.  Paykunami  chaskinkapa 
mutsuykunata  paktachikta  rikunka,  chunka  pichka  punchapimi  imashina  kaktapash 
rimanka.  Chaskikuyta  allichinkapa,  kamachiy  killkak  tantanakuyka  shuk  chanik 
minkashkata wallpanka, kaypaka hatun llaktay yalli apuchishka  tantanakuymanta ishkay 



runata  churanka,  llaktay  uchilla  tantarimanta  shukta  churanka.  Paykunami  kay 
kamachiypi  churashka  tiyak  mutsuykunata  rikushpa  paktachichinka.  Kamachiy  killkak 
tantanakuypi ishkay hatun llaktay tantanakuylla   tiyakpika yalli apuchishka hatun llaktay 
tantanakuymanta  ishkay  runakunawan,   minkashkakunaka  wallparinka,  katik  llaktay 
tantanakuymanta shuk yaykunka.

Tukuy llaktakuna kallarishkataka mana harkanata usharinchu; washa  nikikunapi tiyak: 
shuk,   tawka  mutsuykunata  mana   paktachikpimi  harkarinka.  Kay  mana  nishpa 
harkashkataka tukuykuna churashka minkashkamanmi willanka, paykunami kimsachunka 
punchapi  allichinka,  kipamanmi hatun arinik  tantanakuy imashina chaskina,  maymanta 
shamushkatapash allichinka.

Mana  chaskinata  arinishka  kakpika,  Tukuy  Minkashka  Pushak  Mamakamachiy  wasi 
imatapash nichun mañanka, paymi kimsachunka punchapi arinka. Shina kakpika, Mamakamachiy 
wasi   llaktapak  kallarishka  uchilla  kamachiyta  chaskisha  nikpika,  arinina  katichun  Mamallakta 
Akllakkamayukta kayankapa ña kallarinka, mana shina kakpika wakaychirinkami.

10  niki.  Llakta  kallarishka  uchilla  kamachiy  tukunkapa  katikuy.- Llakta 
kallarishka  uchilla  kamachiyta  arinishkata  willashka  kipami  Mamallakta 
Akllaykamayukka,  chay shuti  aspikuna kinkin  kakta,  alli  kakta  rikunka,  kaytaka 
paktachishka  kipami  Mamallakta  Akllaykamayuk  kayta  ushak  tantanakuyta 
kayanka, kariwarmi purichishpa pushakkuna  mushuk uchilla kamachiy rurarichun 
atinakuy  tiyachun mañay katikuyta pushanka.

Uchilla  kamachiy  pushanata  ushak  tantanakuyka,  llaktapak  uchilla  kamachiymanta 
rimanakuyta  kallarinka,  kayta  Mamallakta  Akllakkamayuk  kayashka  punchamanta 
kallarishpa,   patsak  pusakchunka  punchapimi  ruranka.  Chay kamachiyta  shutichishpa 
mana rurakpika,  imashinami  Mamakamachiypi  nishkata katishpami  uchilla  kamachiyka 
llankankapa kallarinka.

11  niki.  Tantachik  Llaktakunapak  Tapuy.-  Mamallakta  Tantanakuymanta,  shuktak 
kamachiymanta yachakpash, llaktapak mushuk uchilla kamachiyta shitay tiyakpi, kayta 
mushukyachina  tiyakpi,  achka  mushukyachina  tiyakpipash  tapunkapami  kayanka. 
Kaypakka tukuyta pushak minkashka Utkachikpi llankak chaymanta rikuk kamachikta 
kayachun  mañanka,  mayhan  saywashka  allpa  karmapi  tapuyta  rurankapa  kayanka, 
chaypika  kallari  kamachiywan,  kamachiy  rurayta  ushak  tantaripi  katikuk  mushuk 
kamachiywa chimpapurashpa rikunka.

Mamakamachiypi,  kamachiypi  tiyakta  rikushpami  llaktata  tapuna  kamachiytaka 
patachinka. Mamallaktapak Akllakkamayukka tukuykuna pushak minkashka willakkunata 
paktapakta  yaykuchichunni  kamanka,  shina  paykunapak  kallarishka  yuyayta  tukuypak 
ñawpakpi  ukllachun,  atinakuchun  ruranka.  Tapuykunata  Mamakamachiy  Wasi, 
Mamakamachiy ukupimi kan nishka hawami  tapuykunata paktachinka.

12. Mamallakta Pushak wasi mana chaski.-   Mushuk kamachiy tukuy runakunapak 
yuyaywan  kakpika,  kariwarmi  Mamallakta  Pushak  allichinata  ushanka,  mana  tukuyta 
shitanata  ushanchu.   Mamallakta  Pushak  allichishka  kipaka,  kamachiy  killkak 
tantanakuyta  hatun  kamachikmi   tukuyta  pushak  minkashkata  utkashpa  kayanka, 



kaytaka  chaskishka  punchamanta  pichka  punchapimi  ruranka,  kaypimi  imatalla 
chawpishpa shitashka hawa ima yuyayta rikuchinka.

Mañay katikuyta  killkachishka  kipaka,  llakta  kallarishka  uchilla  kamachiyka  rurarishpa 
katinkami,  shinapash,  churashka  uchilla  kamachiy  sakirina,  katinapash  katinkami. 
Chaypak ranti tiyarik tantarimi katikuyta tukuchichun mañashka kanka.

Ishkayniki wankuriy
Llaktakunapak yuyaymanta Mamakamachiy mushukyari

13  niki.  Llaktakunapak yuyaymanta  Mamakamachiy  mushukyarinkapa  tapuy.- 
Mamallakta  Akllakkamayukpak  shutikipukpi  killkashka  (8%)  patsakri  runakuna 
yanapaywan  Mamakamachiypak  shuk,  tawka  nikikunata  allichichun  mañanka, 
kaytaka  hatun  tapuywanmi  ruranka.  Shinapash  paypak  tiksi  wallpata, 
Mamallaktapak  ñawita,  nipakunatapash  mana  shuktakyachinkachu.  Haynikunata, 
kamaykunata  mana  kichkiyachinkachu,  imashina  Mamakamachiyta 
mushukyachinatapash mana shuktakyachinkachu. 

14  niki.  Llaktakunapak yuyaywan  chawpi Mamakamachiyta mushukyachina.- 
Llaktakunapak  yuyayman,  llaktayukkunapak  yuyaywan  chawpi  Mamakamachiyta 
mushukyachinkapa  Mamallakta  Tantanakuypak  makipi  churanka.  Kayka 
hayñikunata,  kamaykunata  mana  kichkiyachinkachu,  imashina  Mamakamachiyta 
mushukyachinatapash  mana  shuktakyachinkachu.  Chaypakka:  kariwarmi 
llaktayukkuna,  Mamallakta  Akllakkamayukpak  shutikipukpi  killkashka  (1%)  patsakri 
runakunapak  yanapaytami  charinka.  Paktachinkapaka  Mamakamachiypi 
rikuchishkawanmi kanka.

15  niki.  Imashina  katikuy.-  Yuyaymanta  Mamakamachiy  ruray  hatun  tapuywan 
allichirina,   llaktakunapak  yuyaymanta  Mamakamachiyta  allichina  ñawpa  yuyayka 
shuti  aspita  tantashparakmi  kanka,  kayka  Mamakamachiy  wasiman  kachashkami 
kanka,  payka Mamakamachiypi tiyak mayhan ñankunata katinatami rikuchinka.

Mamallakta  Akllaykamayuk,  llaktakuna  Mamakamachiyta  mushukyachinata  nisha 
nishpaka, llaktakunapak yuyaymanta uchilla kamachiyta imashina rurarka, imashina 
shinami:  chaskinamanta,  mutsuymantapash  ruranka.  Mitakuna,  shuktak  chaypak 
yuyaykunatapash rurankami.

16  niki.  Kariwarmi  ñawpachikkuna  ayninakuy,  atinakuypi  kachun.- Kariwarmi 
llaktayukkuna  Mamakamachiyta  mushukyachinata  munakkunaka  chaypikana 
hayñitami charin. Mana ushashpaka minkashpa shuktak mashita mushuk kamachiy 
rurarikukaman  kachanatami  charin,  minkashkakuna  tantanakuyman,  Mamallakta 
Tantanakuymanpash kachanata ushanmi.

17 niki.  Llaktakunata tapunkapa mañashka mita .-  Mamallakta Tantanakuyka 
Mamakamachiy mushukyarichun llaktakuna mañashkatami rimanakunata charin, 
Mamallakta Akllakkamayuk kayashka punchamanta shuk watapimi rimanakunata 
charin.  Mushukyachishka  Mamakamachiyta  chay  yuyarishka  mitapi  mana 



paktachishpaka,  mayhan  mushukyachinata  munakkunami  llaktakunata 
tapunkapa  kayachun  Mamallakta  Akllakkamayukta  mañanka.  Kaypakka, 
Mamallakta  Akllakkamayukpash  shuti  kipukpi  kutin  killkarishka  (1%)  patsakri 
runakunapak yanapay mana mutsurinkachu.

Mamallakta  Akllakkamayukka  kanchis  puncha  mitapimi  tapuyman  kayanka,  tapuyka 
suktachunka puncha kipamanmi rurarinka. Llaktayukkuna mañashka Mamakamachiy 
mushukyarikukpika mana shuktakta rikuchina kanchu.

18 niki. Mañashka kay.- Hatun tapuypi, llaktakunata tapuypi arinsihka Mamakamachiy 
mushukyachishka, utka mañashka, utka paktachishkapashmi kanka. Chay arinishkata 
mana  utkashpa  paktachikpika,  llaktayukkunami  Mamallakta  Tantanakuypi  kariwarmi 
kamachikkuna, mana utkak kakpi llankaymanta llukshichinkami, kayta rikunata charik 
kamachikkuna mana utkakpipash shinallatakmi ruranka.

19  niki. Kariwarmi  Mamallakta  Pushak  llaktakunata  kayashpa  tapuy.- 
Kariwarmi  Mamallakta  Pushak  llaktakunata  tapunkapaka  kayanata  ushanmi, 
imashinami  Mamamakamachiypi  nishkata  katishpa  shuk  mañayta  ruranka,  kay 
kayayka llaktakunapak munay kakpimi shinanka.

20  niki.  Kikinllatak  karupi  kamachikkuna llaktakunata  kayashpa  tapuy.- 
Kikinllatak  karupi  kamachikkuna,  paykuna  tantarishkamanta  chawpi  yalli,  kay 
illushka  kashpa,  arinishka  tapuywan  kayachun  mañayta  ushanka,  kikinkunapak 
llakta munayman alli kachunmi kayanka.

Kikinllatak  karupi  kamachikkuna  tapuyka,  mana  manu  kullkimanta,   uma 
kamachikpak  tukuylla  kullki  tukuchimanta,  Mamallaktapak  llaktay  kamay 
tantanakuymanta  kankachu.  Kaypakka  Mamakamachiy  Wasimi  tapuykuna 
Mamakamachiy ukupimi kan nishpa kachana kan, chaypimi kayanata ushanka.

 21  niki.   Llaktayukkuna  kallarishka  tukuykunata  tapuy. -  Llaktakunaka 
tukuykunapak  ima  mutsuykuna  tiyakpika,  llaktakunata  kayankapa  shuk  mañayta 
ruranka.  Kikinllatak  karupi  kamachikkuna  tapuykunaka:  manu  kullkimanta,   uma 
kamachikpak  tukuylla  kullki  tukuchimanta,  Mamallaktapak  llaktay  kamay 
tantanakuymanta  mana  kankachu.  Mamakamachiypi  killkashka  kakpillami 
tapuyman kayanata ushan.

Kaykunapakka Mamakamachiy Wasi arinishka tapuykunatami mutsurin, kaypakka 
Mamakamachiy ukupimi kan nishpa  kachaymi mutsurinka.

Tapuyta, Mamallaktapak tukuy llaktakunapi rurana kakpika, tapuy tiyachun mañakka, 
Mamallakta Akllakkamayukpak shuti kipukpi killkashka (5%) patsakri  mana urayman 
runakunapak yanapayllawanpash kanka, shuk kitillipak, kitipak kakpika 
Akllakkamayukpak shuti kipukpi killkashka (10%) patsakri runakunapak 
yanapaywanmi kanka.

Ecuador llaktamanta istallaktapi kawsak kariwarmi runakunaka, Ecuador Mamallaktawan 
kimirik  paykuna  munashka  tapuykunata  ruranata  ushanmi.  Saywashka  ukupak 
akllakkamayuk shuti  kipukpi  killkashka  (5%) patsakri   mana urayman runakunapak 



yanapaywanmi kanka.

22  niki.  Mamallakta  Tantanakuy  yuyarishpa llaktakunata  kayashpa  tapuy.- 
Mamallakta Tantanakuy,  hunta tantarishpa ishkay kutin atinakushpa, chawpimanta 
yalli,  mana  kutin  wiñarina  wakaychishka  allpa  ukupi  tiyakta,  chay  Mamallaktata 
yanapak kakpika, kariwarmi Mamallakta Pushak mañashkata tukuykunapak kachun 
nishpa willanka. Allpa ukupi tiyak chukikunata llukshichinkapa, yurakunata pitinkapa 
llaktakunata tapunami kan.

Kayay  alli  yuyayta  charikpika,  Mamallakta  Tantanakuymi  Akllakkamayukta  kayachun 
nishpa, kay hawa shuk willayta kachanka.

23  niki.  Kikinllatak  Suyukuna,  hatunkitikuna  wallpari  katikuypi   llaktakunata 
tapunkapa kayay.-   Mamakamachiy Wasi arinishpa churashka kashpa, suyukuna, hatun 
kitikuna  kikinllatak  wallparinkapa  mushuk  tantachik  kamachiyta  arinik  kashpapash, 
markaunapi llaktakunata tapunkapa kayana kanka. Kay kayaypika kitikuna kikinllatak hatunkiti 
tukunata munakkunami uchilla kamachiyta rurana hawami tapunkapa kayanka.

Markapi, kitipi chawpi yalli apuchikunawan tapuy mishashka kashpaka, kamachiy, uchilla 
kamachiypash tukuna usharinkami.

24 niki.   Mamakamachiy Killkak HatunTantanakuyta  wallpankapa  llaktakunata 
tapuy. Mamakamachiy  Killkak  HatunTantanakuyta  wallpankapaka  llaktakunata 
kayashpa  tapushpallami  rurana  kanka.  Kay  tapuykunaka  kariwarmi  Mamallakta 
Pushakkuna  mañashkami  kanka,  Mamallakta  Tantanakuymanta  kimsapi  rakirishpa 
mañashkami  kanka,  Mamallakta  akllakkamayukpak  shutitakipukpi  (12%)  patsakri 
killkarishkamanta, istallaktapi kawsakkuna mañashkami kanka. Kay akllana tapuyka 
imashina  kariwarmi  rikurikkunata  akllana,  imashina  akllana  uchilla  kamachiykuna 
katikuyta, yaykuchina kanka. Mushuk Mamakamachiy llankayta kallarinkapaka, hatun 
tapuypi, chawpimanta shuk yalli chanishka apuchikunawan arinishka kanka.

Chuskuniki wankuriy

Kachayta kichuna 

25  niki.  Kachashkata  anchuchina.-  Kariwarmi  akllakkunami  akllashpa  churashka 
kamachikkunataka  tukuykuna  tantarishpa  llukshichinata  charin.  Imapi  llankachun 
churashka  kuskapi  llakita  charik  kamchikta  llukshichinkapaka,  pay  shuk  wata  huntata 
llankashka  kipami  llukshichun  mañanay   rikuchinata  ushan,  llankana  mita  shuk  wata 
sirikpipash llukshichinata  ushanmi.  Llukshichinkapa shutikunata  pallaypash shuk watata 
llankashka  kipami  kanka.  Akllashka  kamachikta   paypak  llankay mitapi  shuk kutinllami 
llukshichina katikuyta rurana kan.

26  niki.-  Llaktayukta  kikinyachiy.-  kamachik  kashkata  anchuchinkapa, mayman 
kashpapash  Akllakkamayukpak shutikipukpi killkashka (10%) patsakri  mana urayman 
runakuna yanapaywan usharinka.



Kariwarmi Mamallakta Pushakta  anchuchinkapa, mayman kashpapash  Mamallaktapak 
Akllakkamayukpi shuti kipukpi killkashka (15%) patsakri  mana urayman runakunapak 
yanapaymi mutsurinka.

Anchuchinkapa mañay kamachiypi  rikuchishkata,mana tukuy mutsurishkata charikpika, 
Mamallaktapak  akllak hatun tantanakuyka mana ninkami.

27 niki. Kachashkata anchuchina mañayta katikuy.- Kachashkata anchuchina mañayta 
katikuytaka Mamallakta Akllay Hatun Tantanakuypimi  rikuchinka.  Anchuchinkapa mañay 
kallari  katikuyta  rikuchishkata,  chaskina,  llaktayukkuna  yanapayta  rikuypash,  tukuyta 
paktachinapash  kay  kamachiyta  katishpami  pushanka.  Llaktayukkuna  yanapachun 
shutikunata pallaypash patsak pusakchunka punchapimi kanka. 

Mamallakta  Akllay  Hatun  Tantanakuyka  chunkapichka  punchapimi  llaktayuk  yanapayta 
rikunka;  anchuchina  pankakuna  mana  llulla  kakpika,  anchuchina  katikuytaka  kanchis 
punchapimi kayashka kanka, rikuy  katikuyta paktachinka,  suktachunka huntakpimi rurana 
kan.

28 niki.  Kachashkata anchuchina, arinina, chaymanta llakikunapash.-  Kachashkata 
anchuchinata arininkapaka  tukuy chanishka apuchita yaykuchinami mutsurinka, kariwarmi 
Mamallakta  Puchakta  anchuchinkapami  mana  shina  kanka,  chaypakka  tukuy  shutita 
kukkunapak yanapaymi mutsurinka.

Tukuy  runakuna  rimayka  mañashkami  kanka,  chay  ñanllatak  paktachishkami  kanka. 
Kachashkata  anchuchishka  tiyakpika,  huchachishka  kamachikka  paypak  llankaymanta 
anchurinkami,  mayhan  kamachik  sakirina  kashpapash  paymi  rantinchirishpa  tiyarinka, 
chayka Mamakamachiywan, kamachiywanpash yuyarishkami kanka.

Huchachishka  kamachik  huchata  rurashkata  tarishpaka,  Mamallakta  Akllakkamayuk 
Tantanakuymi  imashina  kashkamanta  paktakay  kamachikman  kachanka,  churashka 
kamachikman, akllak kamachikman shuk willayta kachanka.

III KAPAKNIKI

LLAKTAYUKPAK USHAY

29  niki.  Chaypikanatapash,  llaktayukpak  ushaytapash  wallpay-  Llaktayukpak 
ushayka  shuklla,  tantarishka  ayllullaktakunamanta  kariwarmi  llaktayukkuna  chaypi 
kashkamanta rikurishkami kan. Mayhan tiksiruna tukushpa arininapi, llankayñan ruraypi, 
tukuyllapak  mañaymashkaypi  kanami  kan;  tukuy  kamachik  patakunapi  llankak 
runakunata rikurayana, Mamallaktapak awllikunata, kamaywasikunata rikurayanami kan. 
Shinallatak  shukpaklla  kuskakunapi  tukuyllapak  kullkiwan  chikan  runakunata, 
kamachishka  runakunata  rikurayana,  paykunaka  tukuyllapak  munayman,  kay 
Mamallaktapi, istallaktapi llankakkunami kanka.

IV KAPAKNIKI 



RUNAKUNAPAK TANTANAKUY, YANAPAKLLA,

 LLAKTAYUKKUNATA YACHACHIYPASH

Shukniki Wankuriy

Runakunapak tantanakuymanta

30  niki.  Runakunapak tantanakuy.- Runakunapak  tukuy sami  tantanakuyta  riksirin, 
llaktakunapak  awkikay  rimayta  shina  riksirin,  chaykuna  shuklla  runata, 
tantarishkakunapak  hayñita  ukllachun  riksin.  Mañaymashkayta,  llakikunata, 
makanakuykunata chulunyachinata mashkan.  Shinallatak yanapaykunata mirachinata, 
llakta  ushay  wallpayta,  sumak  kawsay  mashkanata  mashkan;  atinakunapi,  tukuylla 
llaktaypi  kamachikkunapak  tukuy  patakunapi  runakunata  rikuraytapash  riksin. 
Tukuyllapak  kamaywasita,  tukuykunaman  llankak  shukpaklla  kamaywasikunatapash 
riksinmi.

Tantanakuykunaka  llaktayukkunapak  ushayta,  paykunapak  rimayta  sinchiyachinkapak 
tinkirinakunata ushankami. Tawka laya tantarikuna, tantanakuykunapash ayllullakta ukupi 
llakta  ushayta  kamanatami  charin.  Pushakkunata  rantinchina,  ñawinchina  kan; 
Mamakamachiypi,  kamachiypi  tiyachishka  hayñikunata  sumakchanata  kamanami  kan; 
kariwarmi yanantinpi kanata ushan. Warmikunapaklla tantanakuy kashpa, karikunapaklla 
tantanakuy  kashpallami  mana  ushanka,  maypi  karikuna  kashpa,  warmikuna  kashpa 
mana yanantin pakta tiyakpillami mana usharinka.

 Sapsikunapak, ayllullaktakunapak, llaktakunapak, runa llaktayaykunapak, yana 
llaktakunapak, yunka llaktakunapakpash kikin tantanakuyta sumakchanata, 
sinchiyachinatami charin. Shinallatak paykunallatak pushana, kamachik tukushpa 
llankanatami ushan. Kariwarmi paktapakta kana, paykunapak yachaywan wiñarishka 
kanami kan, llakta ukupi uchilla kamachiykunawan llankanatapash charinmi,  kaykunana 
Mamakamachiywan, kamachiywan mana takarinachu kan. 

31  niki.  Runakunapak  tantanakuy  mirari.- Mamallaktaka  kishpiyrishka 
tantarichunmi  kaman,  paykunapak  rimaytapash  kamanmi,  tantarina  ushayta 
ñankunata  charichun,  purichichun  kaman,  tiyak  tantanakuykuna 
sinchiyarichunpash kamanmi.

32  niki.  Mamallakta  hawa  tantanakuykunaman  willay.- Mamallaktaka  tukuy 
kamachikpak  patakunapi,  awllipipash:  llaktaykunata,  yachaykunata,  ñawpak 
yuyaytapash  purichinka,  wiñachinkapash.  Kaytaka  runakunapak  tantanakuymi 
purichichun  yanapanka,  pukuchikunamanta  yuyachina,  kapukkunata  allita  rakina 
ñankunata  rurachishpa  yanapana;  paykunapakllatak,  tantanakuykunapak 
kapukkunata  Mamallakta  rantichun  kallaripi  churanka,  kayka  paktapakta  kana, 
yanapana, allita rurana yuyaywanmi kanka.

33  niki.  Runa  tantanakuykuna  sinchiyay.- Runa  tantanakuykuna  mirachinkapa, 
sinchiyachichinkapapash,  tukuy  kamachikpak  patakunapi,  awllipipashmi  mañachiyta, 



sumak yachayta kunka, shinallatak paypak riksinata, kamachichishkata yanapanka.

34 niki. Runakunapak tantanakuywan tanta mañaymashkay, ñawpak yuyaypash.- 
Llaktayukkuna, runakunapak tantanakuypash Mamallaktawan llankaykunapi  ishkantin 
kanata  ushanmi, shukpaklla llankaywasikuna llankay kallarikukpi, yachaykunata 
pushaypi, ayllullaktapak alli kachun tanta llankana kan.  

35  niki. Runakuna  tantanakuypak  mañaymashkaypak  ñawpachinkapa 
yuyaykunapash.-  Runakunapak tantanakuyta yanapankapa, ñawpachinkapa, chikan 
chikan  kamachikkunapak  patakunami  kay yuyaykunata  arininkakuna,  shina:  paypak 
pushaykunapi  shuktakyarinata,  kariwarmi  paktapakta  pushak  tukuchun,  saywashka 
allpakunapi, kawsaypurapipash yanapanka.

36  niki.  Runakunapak  tantanakuyta  kamachiychina,  kipuchinapash.- 
Runakunapak tantanakuykuna kamachiychirinata munashpaka, paykunapak llankana 
pakta  yuyayta  katishpami  rurana,  chikan  paypak  karma,  tukuylla  ukukunapi 
kamachiychinka,  paykunapak  uchilla  kamachiy  imashina  kakta  katishpa 
mushukyachinka.   Tantanakuykunata  kipuytaka,  payllatak  munashpa  tantarinata, 
kikinllatak arininata sumakchashpami kipuna.

Mamamallaktaka  runakuna  tantanakuykunapak  shuk  willay  llikatami  wiñachinata 
charinka;  chaypakka,  tukuylla  kamaywasi  kuskakunapimi  mutsurik  tupuykunatami 
mirachina kan.

Suyumanta runakuna tantanakuyka imsahina Mamakamachiy nikta katishpami kipuchina 
kan.

Ishkayniki wankuriy

Runakunapak rurayta, wiñariyta  Yanapaklla

37  niki.  Yanapaklla.- Mamallaktaka  runakumanta  kullkita  mana  hapishpalla 
munaymanta  llankaktami  riksin,  llaktakuna  wiñariy  runakuna  chaypikana  kakta 
riksin,  mitachi  kakta  riksin.  Llaktayukkuna  kishpiyrishka  chaypi  kakta  riksin,  
tantanakuykuna,  kikinllatak,  mana  pipash  yuyachishka,  tawsami  yuyaykunata 
tukuykunapak  alli  kachun  rikuchina  kachunmi  riksin.  Llaktayukkuna,  runakuna 
tantanakuypash, tawka kamachikkunapak patakunawan yuyarikunawan churanata 
ushanmi,  paypak  munawan  chaypi  kankapa,  yachaykunata,  ñawpaman 
yuyaykunata,  tukuyllapak  llankaypi  yanapashpa  pushaykuna  kachun,  kayka 
kamaywasikuna llankana ñan ukupimi kanka.

 38  niki.  Yanapakpallata  ukllana.- Tantanakuykunawan,  Mamallaktapak 
kamaywasikunawan  yuyarinakunaka,  mana  kullkita  hapishpalla  munaymanta 
rurankapa  yayarina   uchilla  yuyarikunata  churankapami  kanka,  chaykunapika 
yanapay  llankaykunata  mana  kullkita  hapishpalla  rurana  kachunmi  rikunka, 
kikinllatak  rurachun  rikunka.  Tawkasami  yanapashkalla  llankaykunaka,  kullkita 
mana  hapishpalla,  shuktak  runaman  llankay  kachun  mana  amañarinkachu,  uku 



llaktaypak mana tukunkachu, llaktayukkunapak hayñitapash mana llakichinkachu.

Kimsaniki wankuriy

Llaktayukkunata wallpanamanta

39 niki. Llaktayukkunata wallpanamanta, hayñikunata willana, 
llankanakunapash.- Mamallapak awllikuna, tantarikunapash, ashtawankarin, 
Llaktayuk Chaypikachun Rikurayak Tantanakuymi llaktayukkuna wallparina katikuyta 
ñawpachinka.  Mamakamachiypi, kamachiypipash tiyak hayñikunata pushana hawa, imata 
ruranamanta hatunpi willanka; imashinami, llakta ushaypak allikay tiksita, Mamallaktapak 
kamaywasikunatapash alli kachun willanka; kaytaka paktapakta kana yuyay ukupi, mana 
chikanyachina yuyay ukupimi kanka, shinallatak l laktayuk chaypikachun rikurayana 
ñankunatapashmi mirachinka.

40  niki.  Llaktayukkuna  Yachachina  ñan,  hayñikuna,  ruraykuna  willaypash .- 
Mamallaktaka  llaktayukkuna  yachana  ñanta,  hayñikunata,  ruraykunata  willana 
shukkunatapash churanka:

1.  Tukuykuna  willana  ñankunamanta  willaykachana,  shuktakkunamantapash 
willaykachana.

I. 2. Mamakamachiypi  tiyak yuyaykunata, yachana llikakunapi  yaykuchina, paypak 
tukuy patakunapimi yaykuchina kan; 

II. 3.  Castellano,  kichwa  y  shuar  yachaykunata  katishpa  tukuykuna  yachana 
llikata wallpana, imashinami, ñawpapachamanta, runa llaktakunapi kunankama 
rimakushka shuktak shimikunapipash yachana llikata rurana.

III. 4.  Wiñaykawsay  yuyaykunata,  Mamallaktapak  yachaykunata,  ayllullaktapak 
yachaykunata llaktakunapi willana, ñawpapachamanta tiyak yuyaykunata, ruraykunata, 
imashina tukuy llaktakuna, llaktayaykuna tantanakuymanta willana.  

Llaktayta  rurashpa,  ñawpachishpa,  llaktay  tantanakuyta  rurashpa  takarina  ñanta 
charichunka  mana  sakinachu,  kamachikkunapak  patapi  kay  yuyayta  charichun  mana 
sakinachu.

41  niki. Tukuypak  willana  ñankuna  imashina  llaktayukkunapak  hayñikunata, 
ruraykunata  alli  willashpa  paktachina.-  Willana  ñankunaka  llaktayukkunaman 
willana  kuskakunata  wiñachinatami  charin.   Llaktayukkuna  yachachun  kuskakunata 
wiñachina;  kaypika  hayñiwan,  ruraykunawan,  ayllullaktapak  sumak  kawsaywan 
kimirishka yachaymi  kanka,  runakuna chaypi  kanawan kimirik  yachaykunami kanka. 
Shinallatak  kayka Mamakamachiypi,  kamachiypi  tiyakwan  runakunata  rikurayanami 
kanka.  Kaytami  tukuykunapak,  shukpaklla  willana  ñankunata  rurachun  mañashkami 
kan.



Rikuchishka yachanakunaka castellano, kichwa, shuar shimikunapimi willashka kanka, 
shinallatak llaktakunapi rimamushpa kamachishka shimikunapipash yachachishka kanka, 
imashina saywashka allpa kakta rikushpami yachachinka.

42 niki.  Kariwarmi tukuylla mitachikuna, llaktayukkuna chaypikana hayñita yachay.- 
Mamallaktami,  tukuy  awllikunapi,  kamachik  patakunapipash,  kamaywasipak  mutsurik 
kullkikuna,  tiyashpa katichun churanka. Chay kullkiwan paypak mitachina  llaktayukkuna 
chaypikana  hayñita,  amawtay  yachayta,  kawsay  yachayta  yachachun  mirachinka. 
Shinallatak  hayñikunata,  mañaykunata chaypi  kashpa pushanata yachachun,  tukuylla 
mañaymashkayta wallpanata yachachun ñawpachina.

43  niki.  Llaktayuk  chaypi  kayta  mirachinamanta.-  Mamallaktaka 
kamaywasikunawan llaktayukkuna  chaypikachun  yachaykunata  mirachinka,  shinami 
tukuy kamachikkunapak patakunapi ruranka, chaytaka mishachina kullkiwan, shuktak 
kullkiwanpashmi  yanapanka.  Shinallatak  yachachun  kullkita  karashpa,  kullkita 
mañachishpa,  shuktak  layapashmi  ñawpachinka.  Tantanakuykuna  ñawpaman 
yuyachun  kanka,  kayka  llaktayukkunata  hayñikunamanta,  ruraykunamantami 
yachachinka; shinapash Mamakamachiywan, kamachiywan yuyarishkami kanka. 

Rukuna  runa  tantanakuykunaman,  shukllakunamanpash  kullkita,  tiyakkunata,  mishay 
kullkita,  karay  kullkita,  yachana  kullkita,  yachaykunata,  sumak  ruray  yanapaytapash 
mishachishpami  rurana.  Mamallaktamanta  kullkita  tukuy  patakunapi  kunkapaka 
mishachishpa,  achikllaypi,  tukuylla  mashnapak  ñawpakpimi  rikuchishka  kanka.  Kayka 
chaskikkunapak  paktapakta  kana  kallariwan  kachun  kamanka.  Tukuylla  kariwarmi 
mitachikuna,  tukuyllapak  kullkiwan  tantanakuypak,  shukpaklla  llaktaykunata  churay 
kallarikpika kamachiywan wanachishkami kanka.

Yachaypak  mishay kullkikunata,  karay kullkita, mañachiy kullkita kunkapaka, Mamallakta 
Llankayta Rikuk rikurayanaman, yupanaman watarishkami kanka.

 IV KAPAKNIKI

 SAYWA UKUKUNAPI LLANKANKAPAK CHAYPIKANA HAYÑIPAK RURAYKUNA 

44  niki.  Chaypikana  hayñita  ukllana  llaktayukkunapak  ruray.-  Kariwarmi 
llaktayukkunaka  shuklla, tantarishka shutipipash llaktayukkunapak rurayta pushanata 
ushankami.  Paykunaka hayñi  pakirikuy mirarikpi,  manchachishpa llakichikpi  rikunata 
charinmi. Kaytaka kamachiy, Mamakamachiy ruraykunawanmi pushanka. Mayhankuna 
kay hayñita pushakkunaka, wanay katikuypi yuyarishkami kanka.

Kay wanayta pushaykuna, shuktak Mamakamachiypi, kamachiypi kamashka 
pushaykunata mana sakichinkachu. 

V KAPAKNIKI



MAMALLAKTAPAK  AWLLIKUNAPI LLAKTAYUK CHAYPIKANA

45  niki.  Llaktayuk  Utkachik  awllipi,  Kamachiy  killkaypi,  Paktakaypi,  Akllaypi, 
Achikllay,  Runakuna  Rikurayaypi  Llaktayuk  C  haypikana      .-  Mamallaktapak  chikan  chikan 
awllikunaka, paypak  achillay ruraykunata kamankapa ñankunata churanka, llaktayukkuna 
sinchiyashpa  chaypikachun,  paykunapak  mañaymashkay  llankayñankuna,  llankaykuna 
hawalla kachun churanka. 

Kay Mamallaktapak awllikunaka, llaktayukkunata, tantarikunata, tantanakuykunata tukuy 
sami yachaykunapi tapunkapami tukuyllapak katikillata churanka.

46  niki. Utkachik  awllita,  Kamachiy  killkayta,  Paktakayta,  Akllayta,  Achikllayta, 
Runakuna  Rikurayay.-  Kariwarmi  llaktayukkuna,  shuklla,  tantarishkapash,  sapsikuna, 
ayllullaktakuna, llaktakuna, runa llaktayaykuna, yana llaktakuna, yunka llaktakuna, shuktak 
kamachishka tantanakuykunapash rikurayay katikuyta ruranata ushanmi.  Mamallaktapak 
kamaywasikunapak  awllikunata,  kamachikkunapak  awllikunata  rikunkami,  shuktak  laya 
rikuykuna  ñankunatapash  rurankami.  Imashinami  Mamakamachiypi  nishkata  katishpami 
hatun kamachikkunapak chikan chikan patapi kakkunatapash rikunka.

 VI KAPAKNIKI

CHIKAN CHIKAN  KAMACHIKPAK PATAKUNAPI LLAKTAYUK CHAYPIKANA

Shukniki wankuriy

Tukuy Mamallaktapi  chaypikana

Shukniki Pakma

Paktapaktapak Mamallaktapi Kunakkuna

47  niki.  Paktapaktapak  Mamallakta  Kunakkuna.-  Pakta  paktapak  Mamallakta 
kunakkunaka,  Mamallaktapak  shutipi,  runakunapak  shutipi  kariwarmi  ishkantin 
tantarishkami kanka, mayhan Utkachik Awllipak shutipi  kak pushashka kanka. Paypak 
wallpata, awllita, imashina yaykurinatapash kamachiywanmi patachinka.

Ishkayniki Pakma

 Mamallaktapak  Llankayñanta Rurak Kunak

48  niki.  Llankayñanta  rurak  Hatun  Tantanakuy.-   Llankayñanta  rurak  Hatun 
Tantanakuy,  Sumak  Llankak  Killkakamayukwan,  Sumak  Kawsaypak  Tawkapura 
Kawsay  Hatun  Tantanakuyman  kayanka,  kay  kuskaka  tapunkapami  kanka. 
Mamallaktawan,  llaktayukkunawan   chimpapura  rimanakuymi  kanka.  Mamallakta 
Wiñariy Paktay yuyaypak wallpay, ariniyta, katikuytapash pushankapa kanka.



 49  niki.   Sumak  Kawsaypak  Kawsaypura  Llaktayuk  Hatun  Tantanakuypak 
Apuykuna.-   Sumak  Kawsaypak  Kawsaypura  Llaktayuk  Hatun  Tantanakuypak 
Apuykunaka kaykunami kan:

1.  Imapipash yuyarishpa  arininakunapi,  Mamallakta  wiñariyna  wallpay ñankunapi, 
tapuna kuskashina yanapana;

2.  Wiñariyna  paktay  yuyaykuna,  Mamallakta  Wiñariyna  Paktay  yuyaypi  tiyarishpa 
paktarichun  rikuna,  shina  llankay  katinakunapi  rikurichun.  Mamallaktapak  kullkita 
llankaykunapi  churashkatapash rikushpa katichun,  kullkita  yaykuchinatapash rikuna. 
Mamallaktapak kamay wasikunapi tukuylla kullki yaykurishkata rikunapashmi kan;

3.  Katikuypi yanapana, Mamallakta Wiñariyna Paktayyuy paktakuyta punchanta 
yanapana;

4. Mamallakta alli katichun rimanakuykunata mirachina;

5. Paypak ruray hawa llaktayukkunaman rikuchina, willana;

6.  Paypak  tantarishka  ukumanta,  chusku  hatun  minkashkakunata  akllana, 
Mamallaktapak  sapan  suyu  llaktakunamanta  shukta  akllana,  payta   katikkunata 
charinka,  mayhankuna  Llankayñan  Mamatantanakuyman  tantarinka.  Sapan  suyullakta 
hatun  tantanakuykunamanta  kariwarmita  akllashkakunamanta,  minkashka  pushakkunata 
akllanka.  Hatun  pushakkuna,  katikkunapash  kari,  warmi  yaykuchun  kamanka,  paykunaka  
chusku  watatami  pushak  kanka.  Chawpi  mitapimi  katikkunata  hatun  pushak  kachun 
hawayachinka.  Akllana  katikuytaka,   akllayta  pushaykunaka  Mamallakta  Akllaykamayuk 
yanapashkami kanka.

50 niki. Sumak Kawsaypak Kawsaypura Llaktayuk Hatun Tantanakuy wallpari .- 
Llakta  tantanakuykunamanta  kariwarmi  kachashkakunami  wallparinka,  sapan  kuska 
hatun  tantanakuymanta,  Mamallaktamanta  hatun  runakunapak  tantanakuymanta 
wallparinka. Sapan  tantarikumanta mashna yupay akllarinataka  Uchilla kamachiypimi 
churashka kanka. Kay tapuna kuskakunaka Llankayñan Mamatantanakuypak sumak rurak 
killkakamayukwan tinkirishkami kanka. 

 51 niki. Sumak Kawsaypak Kawsaypura Llaktayuk Hatun Tantanakuyta kayay.- 
Llankayñan  Mamatantanakuypak  Llankayñan  Mamatantanakuypak  sumak  rurak  killkakamayuk 
kayashkami kanka, watapi shuk kutinllapashmi kayashka kanka, Mamallakta Wiñariyna Paktayyuy 
rurarikuk pacha, kay imashina ali mana alli paktakukta rikunkapa kanka. Kayana mutsurikpika, tukuy  
kaymkan tantarishkakuna paykunallatak yuyarishpa kayanata ushankami.

Kimsaniki pakma 
Uchilla suyukunapi llaktayukpak kunakkuna

52  niki.  Uchillasuyu llaktayukpak kunakkuna.-  Uchilla  suyupak  rimanakuy,  yuyay 



kishpiyrishka kuskami kan, Mamallaktapi, uchilla suyukunapi tukuylla llaktayta katikuymi 
kan,  llankana  ñankunata,  kamaywasikuna  wiñariyshpa  katikuyta  atinakuymi  tiyarin. 
Kaykunaka Utkachik Awlli  tankashkmi kanka, runakuna chaypikana llika tiyarishpami 
llankanka, paykunaka uchilla suyupak kamaywasikunaman tinkirishkami kanka.

Paypak  llankayñan  katikuypak,  kamaykunapak  milka  ukupimi  kanka,  Mamallaktapak 
kamaywasikunaka watapi ishkay kutinllapash kayanka. Shukniki  kayaymanta kallarishpa mashka 
kutinpash,  paykunallatak   kayanata  ushanmi.  Kaytaka  chaypi  tantarishka  chawpimanta  yalli 
amañashkami kanka.

Kay llankana kuskakunata pushashpa katichunka sapan kamaywasikunamanmi kullkita 
churashka kanka, chaywan llankachunmi yaykuchishka kanka.

 53  niki.  Uchillasuyu  llaktayuk  kunakpak  awllikuna.-  Uchillasuyu  llaktayukpak 
kunakkunaka katikpi rikuchishka awllikunatami paktachina, shina:

1.  Uchilla  suyukunapak  llaktayta  wallpaypi  rimana,  uchillasuyupak  llaktay 
Mamallaktaman paktak suni kakpimi rimanata charin;

2.  Kamaywasita  uchilla  suyukunaman   tukuylla  llaktayta,  runakunapak   katikillata 
rurachun rikuchina;

3. Llaktayta arinishkata, kamaywasikunata uchilla suyukunaman llankay ñanta rurashkata 
rikuna, kayta katishpa sapan uchilla suyukunaman  kullkita churachuntak rikuna. Shina 
yachaykunapi mirachichun,  uchilla suyukunaman kamachikpak  ñawpak yuyaykunata 
rurachunpash rikuna;

4. Katikuyta rurana,  imashina uchilla  suyukunapi  tukuylla llaktayta pushakuyta rikuna, 
chay mayhanlla  Mamallaktapak kuskakunapi katikukta rikuna;

5.  Mamallaktapi tiyashkamanta tukuylla rimanakuyta  wiñachina;

6.  Chikan  chikan  "tukuylla  kamaywasikunawan,  shukpaklla  kamaywasikunawan" 
kimirinakuchina, uchilla suyukunapi ruraykunata paktachichun kimirinakuchina;

7.  Uchilla  suyumanta  tantanakuymanta  kariwarmi  minkashkakunata,  Sumak 
Kawsaypak Kawsaypura Llaktayuk Hatun Tantanakuyman richun akllana.

 54  niki.  Uchillasuyupak  llaktayuk  kunakkuna  wallpari.-  Tantarishka 
runakunamantami  wallparishkakuna  kan,  paykunaka  sapan  uchilla  suyukunapi 
rimakushka  yuyaykunawanmi  kimirishkata  charin.  Achka  runakuna  chaypi  kachunmi 
purichinka,  kay  kuskakunapi  tukuy  ushaywan,  tawka  runakuna  chaypi  kachunmi 
ñawpachinka.  Sumak Kawsayta   charinkapa tawkasami  kawsaypura,  ayllullaktamanta 
kachashka llaktayukkunapak kunakkunaman minkashkakunata kachanka.

 55 niki. Uchilla suyupura chaypikashpa rurashka llankayñan.- kamaywasipurapak 
kuskakunapi kishpiyrishka wakin mitapi rimanakuyta purichinka,  uchilla suyupak 



tukuylla llaktay rimanakuykuna hawa ruranka, kaytaka runakuna tantanakuykuna, 
sukllata, tawkata yachak llaktayukkuna chaypi kachun yanapankapa ñawpachinka.

Ishkayniki wankuri
Ayllullaktakuna chaypikay

 Shukniki pakma
 Ayllullaktapak hatun tantanakuykuna

56  niki.  Ayllullaktapak  hatun  tantanakuykuna.-  Sapan  kamachik  patapi, 
llaktayukkuna  shuk  tantarita  ruranata  ushanmi,  chay  kuskakunaka  kariwarmi 
llaktayukpurakuna tukuylla kishpiyrishka rimanakuna kuskakunata charinata ushanka; 
kamachikkunawan  tantarishpa  rimana  ushaykunata  sinchiyachina.  Shina  tukuylla 
llaktayta  imashinapash  rurashpa  willashpa  charina,  mitachikunata  mañachina, 
ashtawankarin, tukuylla mañay mashkaypi sinchita llankana.

Hatun Tantanakuyka tawka minkashkakunata  llakta allpakunapi  tantachinata ushanmi, 
kaytaka mashna runakuna kawsakta rikushpa, tantarikta rikushpami ruranka.

57  niki.  Ayllullaktapak  hatun  tantarikunata  wallpana.-  Kay  tantanakuykunata 
wallpanaka:  tawkayayta,   kawsaypurayayta,  runakuna,  llaktayukkuna  yaykurishpa 
tantarichun  kamanatami  charin.  Imashinami  llaktakunapi  kawsak  runakuna  rikurikta, 
paktapakta kana yachaykunata, kariwarmi kanata, mirariyaytapash kamanami kan. 

58. Ayllullakta hatun tantanakuykunapak awllikuy.- Tantanakuykunaka llakta ushay 
kallarimanta,  kariwarmi  paktapakta  kanamanta,  mirariyaymanta,  pushakkuna 
rantinchirinamanta,  mitakunapi  ñawipuraymantapash  kamachichinka.  Paykunapak 
uchilla kamachiyta katishpami allichirinkakuna, Mamakamachiyta, kamachiyta katishpa 
imashina tantanakuykuna kashkata rikuna kanka.

59 niki.   Runakunapak,  yanakunapak,  yunka  runapak,  saywashka llaktakunapi 
tantanakuykuna.-  Kay akllashka llaktakunapi, ayllullakta tantarikunaka, paykuna 
imashina  munashka  tantanakuykunata  charinata  ushanmi;  chaywanmi  llaktayuk 
chaypi  kana  tantarikunapi  tawkasami  kawsaykuna  rikurishpa  yaykurinka, 
kawsaytarpuy  ruraywan  Mamakamachiywan,  kamachiywan  mana  takarishpa 
tantarinka. 

 60  niki.  Ayllullakta  hatun  tantarikunapak  awllikuna.-  Kay  llaktaykkuna  chaypi 
kana  kuskakunaka,  shuktak  llankaykunawanpash,  kay  llankaykunatami  charinka, 
shina:

1.  Hayñikunata  sumakchana,  saywashka llaktakunapi  achka tantarishka aylluktakuna, 
achka  runakuna  tanatarishka  mañashka   tukuylla  mitachikunata  paktachichun 
nishpapash atinata charinmi; 

2. Wiñariyna mushuk katikillata, paktana yuyayta, yachanakunata, ayllullaktapak 
tukuylla  llaktayta rikuchina;



3.  Runakunapak  tantanakuyta  mirarichun  ñawpachina;  chaypikana,  runakunata 
rikurayana yachaykunapi, llaktayukkunata yachachina;

4. Llakta runakunata tantachina, akllashka kamachikkuna ñawipurayta charichun 
mañashka kakpi, chikan chikan tantarichun pushana;

5. Rimanakuy paktachun  yanapana, tukuykunapak munay hawa yuyarinakuchina, kayta 
ayllullaktapipash, Mamallakpipash rurana kanmi.

6. Rurakunata rikurayanata ñawpakman pushana, runakuna alli shunkuta charichun 
pushana,  kamachiypash yanapanka.

 61niki. Chikan  chikan llaktapak patakunapi tantanakuypura  kimirinakuy.-  Kay  kiti, 
marka,  suyu  hatun  tantanakuykunaka,  kayman  tantarishka  kariwarmi  runakunata, 
rurakkunata  paypak makipi  charinkapa  munanka;  paykunaka  kamachikkunapak  kuska 
ukumantami  kanka,  saywashka ayllullaktapak tantanakuy patakunamanta   kariwarmita 
akllarinka. Kitilli tantanakuyka kitillaktakunamanta, ayllullaktamanta, sapsimanta, llaktayuk 
chaypi  kana llikamanta minkashpa kachashka kanka.  Hayñita  pushachun ñanta kuna, 
tukuyllaman llakta ushay mañaymashkayta kamachun ñanta paskanka.

62  niki.  Ayllullaktapak  hatun  tantanakuykunata  yanapana.-  Kamachikpak 
chikan patakuna, uchilla llaktapak kamachikkuna, L laktayuk Chaypikachun Rikurayak 
Tantanakuy,  shuktakkunapash  llaktapi hatun tantanakuykuna, llaktayuk chaypi kana llika 
tukuchun shunkumanta yanapanka.

63 niki. Kullkikunata kunkapak yuyaykuna.-   Kullkikunata kunkapaka kay 
yuyaykunatami katinka, shina:

1. Ishkay watallapash hatun tantarikuna, tiyashpa katichun.

2. Tukuy pushakkunata rantinchina yaykurin;

3. Kariwarmi rurakkunapak, runakunapak hatun kuskapak  tantanakuypi chaypikana

4.Kariwarmi pakta pakta, mirariyaypash yaykurikkunapash, pushakkuna, 
kawsaypura kimirinakuy, tawkasami saywashka allpakunapash.

5.Kawsaypura, tawkasami kawsayyuk allpa;

6. Achikllaymanta, ñawinchinamanta ruraykuna.

Kaykunata rurankapaka, kayta pushak tantanakuymi chaypak shuk uchilla 
kamachiyta ruranka.



 Ishkayniki pakma

Ayllullaktapak kuskapi llaktayukkuna chaypikay

64 niki. Ayllullaktapi chaypikay.- Kamachikpak tukuy patakunapimi chaypikana yuyay 
tiyankakuna, shina:

1.  Kamachikwan, llaktayukwan hatun kuskakunapi paktay yuyaykunata, ayllullakta 
llaktaykunata, rurana;  

2. Tukuyllapi kullkita churanata allichina, wiñariy katikillata ruranata yuyarina;

3.  Kikinllatak  karupi kamachikkunapak chaypikana kullkita apak pankakunata rurana;

4. Punchanta achikllay ñanwan llakta ushayta sinchiyachina; ñawinchinata, runakunata 
rikurayaytapash sinchiyachina.

5. Llaktayuk wallpanata ñawpachina, willanakuy katikuykunata tankana.

Kay  kuskakunata  shutichinataka  sapan  kamachik  patakunapimi  yuyarina  kan.  Kay 
yuyaykunata  paktachinkapaka,  huninakuy  nikikunatami  mirachina  kanka,  ñankunata 
katinapash, katikuykunata, kuskakunatapash mirachina kanka.

65  niki.   Wallpanamanta,  llaktayukkunata  ayllullaktapi   kayana  kuskapash.- 
Akllashka  kamachikkunamanta,  rikurik  kamachikkunamanta  tantarishka  kanka, 
saywashka  llaktapi  kawsak  runakunamanta  rikurikkuna,  sapan  kamachikmanta, 
tantarishka kanka. 

Tapuyta  rurankapaka   sapan  patamanta  hatun  kamachikmi  kayanata  charin,  tawka 
chikan  chikan  kawsayta  charik  llaktakuna,  runa  llaktakuna,  uchilla  runa  suyukuna 
tantarichunmi  kayanata  charin,  kari  warmi  pakta  kachun,  mirariyaytapash rikunatami 
ushan. 

Chay  saywashka  karmakunapika,  kariwarmi  runakuna  minkashkakunami,  kallaripika 
ayllullaktamanta llaktayukkuna  tantarishpa  akllashkakuna kanka.

Ayllullaktamanta  hatun  kamachikmi,  ayllullaktamanta  llaktayukkunata  kayanka,  mana 
yalli kayashpami,  paykunapak yuyaykunata paktachinkapa watapi kimsakutin  kayanka. 

Kimsaniki pakma

Llankayñanta rurak ayllullaktamanta kunakkuna

66 niki. Llankana ñanta rurak ayllullaktamanta kunakkuna.- Wiñariyna llankayñanta 
rurachun  minkashka  kuskakunami  kan,  kallari  mutsuykunamanta,  ayllullaktapak, 



uchilla suyupak llaktayta rurachun minkashkami kan. Shinallatak  saywashka llaktapak 
mushuk  paktana  yuyayta,  chaypikana  kuskakunapi  yuyarishka  rurana  chawpi 
wachukunami  kan,  kaykunaka  Mamallakta  Llankayñan  Llikapi  mukuyarishkami 
kankakuna.  Kay  kunakkunaka  tukuy  llaktayukmanta  (30%)  patsakri  yaykurishkami 
kanka.  Ayllullakta llaktayuk kamachikkunamanta churashkami kanka. Paykuna wallparina, 
awllikunapash Mamallakta llankayñanta patachik kamachiy yuyarishkami kanka.

 VII KAPAKNIKI
CHAYPIKANA KULLKIKUNAMANTA

 67  niki.  Chaypikana  kullkikunamanta.-  kariwarmi  llaktayukkuna  chaymanta 
katikuymi  kan;  shuklla,  runakunapak  tantanakuy  ñanta  katishpapash,  paykunapak 
munaymanta  Mamallaktapak  kullkikunata  arininata  yanapankami.  Kaytaka akllashka 
kamachikkunawan, churashka kamachikkunawan tantarishpa rikunkakuna.

 68  niki.  Chaypikana  kullkipak  ñawikuna.-  Chaypikana  kullkikunaka 
tantanakuykunaman, munak llaktayukkunaman paskashkami kanka.  Mamallaktapak 
kullkita  hapinkapaka  tukuyllakuna  rimanakuyta  charina  kan.  Tantanakuykunaman, 
llaktayukkunaman  tukuylla  kullkimanta  arinina  ushayta  kunmi,  shinami  imashina 
paktapakta kullkita rakinata paktachichin.

Chaypikana  kullkikunataka  utkashpami  suyu  kamachikkunapi,  marka 
kamachikkunapi,  kiti  kamachikkunapi,  akllashka  kamachichishkakunaman 
chayachinami kan. Tukuy Mamallaktaman asha asha chayachinami kan.

Kullkimanta rimanakuytaka, saywashka llakta ukumanta Ayllullakta Kunak 
Llankayñanta rurashka, Wiñariyna Paktayyuyay ñan ukupimi rurana kan, kaytaka 
Mamallakta llankana ñan ukupi kakpimi shina rurana kan.

69 niki. Chaypikana kullkika Wiñariy paktay yuyaykunawan Tinkirinakuy.- Llaktayuk 
chaypikanaka,  kullki  tukurina  ñanta  rurashkawan,  shuktak  ñanwanpash  pakatchinka. 
Kaytaka  Chaypikana  Llankayñan  Mamatantanakuy Wiñariyna  Paktay  yuyaywan 
yuyarishkamim  kanka,  saywashka  llaktamanta  Ayllullakta  Kunakkuna  Chaypikana 
Llankayñanta rurashka, kay paktayyuyaytaka uramanta hawaman rurashkami kanka, 
shina saywashka llakta patakunapi chikan chikan wiñariypura rurayta ñawpachina.

70  niki. Chaypikana  kullkiyuk  pankata  rurankapa  katikuy.-  Kullkimanta  yachak 
kamachik   manarak  kullkiyuk  pankata  rurashpa,  kullkimanta  llankana  yuyayta 
kallarishpa  llaktayukkunawan  kishpiyrishka  rimanakuyta  kallarinka.  Chaypikana 
kullkimanta  rimanakuy,  arininaka  ima  mutsurikkuna  rishkamantami  kanka.  Kullkimanta 
chaypi kanata munak tantanakuykunawan, llaktayukkunawanmi  rimanakuytaka rurarinka. 
Shinallatak  chaypi  kay  tiksi  tantarikunawan,  ayllullaktakunawan,  sapsikunawan, 
killkatakunawan, kiti shulkakunawan, paklla shulkakunawan, kikinllatak karupi kamachik 
ukukunapimi rimanakuyka rurarinka.

Llankana kullkita utka llankachishpa katinataka kullki tukuchina tukuy watatami ruranka. 
Kamachikkuna, utkachikpak kamachikkuna sapan pata kariwarmi awllikkuna, imapak kak 



chaypikana kullki katikukta kimirinakuchinka

Wiñariyna llankayñan kallaripi churashkata rikushpami kullkitaka churana kanka, shina 
saywashka  allpakuna paktapakta wiñarichun, ashtawankarin Mamallakta kullita kushpa 
llaktakunapash hatun mutsuykunata allichinka.

Kullkiwan  yanapanata  yuyachina,  sumak  ruraypika  chikan  chikan  tantanakuykunami 
yanapanata charinkuna, taripak ukukuna, sumak yachana wasikunapash llankay katikuyta 
yanapanatami charin.

71 niki. Chaypikana kullkika mañashka kana kanka.-  Kamachikpak tukuy 
patakunami wiñariyna paktay yuyayman kimirishka, watapi llankana kullkiyuk pankata 
wallpanata charin, kay tukuy llaktayukkuna chaypi kachun kayayta paskashkami 
kanka; runakunapak tantanakuytapash kayashkami kanka. Shinallatak imatalla 
rurashkata willachun kayashkami kanka, imashina kullkita tukuchishkatapash shuk 
ñawinchi tantanakuypi willachun mañashkami kanka.

Kay  arinishka  kachaykunata  mana  paktachishkamantaka  llaktaypi,  kamaypi 
paktachichun mañashka llakikunami wiñarinka.

VIII KAPAKNIKI

 LLAKTAYUK CHAYPIKANA ÑANKUNA

Shukniki Wankuriy

Tukuylla mañaymashkaypi  llaktayuk chaypikana ñankuna

72  niki.  Arini.-  Llaktayuk  chaypikana  ñankunaka  tukuylla  mañaymashkaypi  kanami 
kan, kayka shuklla kashpa, tantarishkapash  llaktayukkuna charishka hillaykunami kan. 
Mamakamachiypi,  kamachiypi  nishkashina  kamachikpak  tukuy  patakunapi  kankapa 
hillaykunami kan.

Shukniki Pakma
Huchayukkuna ñawipuraymanta

73  niki.  Tukuylla ñawipuraymanta.-  Tukuylla ñawpipura,  minkashka  kamachikkuna 
payllatak kayashka, llaktayukkuna mañashka ñawipuraymi kan.   Kaypika llaktayukkunapak 
rimayta,  mañayta  uyanami  kan,  shina  kamachikkunapak  arinishkakunata,  ruraykunata 
tiksinkapami  kan.   Tukuylla ñawipuraykunaka  kayachun  mañashkami  kankakuna,  kayka 
kamachikpak tukuy patakunapimi kanka.

74niki.Tukuylla ñawipuraykunaman  kayay.-   Tukuylla ñawipurayta  rurankapa 
mañaytaka chaypak churashka kamachikmi chaskinata charin; kaypaka mayman kimirina  
llaktay,  kamayta  charina  saywashka  llaktapi  kawsak,  munak  llaktayukkuna,  runakuna 
tantanakuykuna mañashkami kanka. 



 Llaktayukkuna kamachikkunata  Tukuylla ñawipuray 
tiyachun mañanata ushanmi, kaykunapak, shina:

1.  Tukuylla mañaymashkaypi arinishkakunata, ruraykunata 
willachun mañanata ushanmi;

2. Tukuylla mañaykuna hawa, llakikuna hawa rikuchina;  

3.  Sapsikunapak  munayta  llakichik  llakikunamanta 
atinakuna.

Tukuylla  kamachik,  tukuylla ñawipuranata  paktachinkapaka,  chayta  rikuk  kariwarmi 
awllikkunaman minkashpa kachanka.

75 niki.  ArinishkaTukuylla ñawipuraykuna .-   Tukuylla ñawipuraykunamanta 
rikurishkakunata mutsurikpika, llaktayukkuna riksishpa katikuyta rurachun willashkami  
kanka.

 Ishkayniki Pakma
Tukuylla Kiti Tantanakuymanta

76  niki.-   Tukuylla  Kiti  Tantanakuymanta.-  Tukuylla  Kiti  Tantanakuyka,  kitikuna 
tantarishpa  chaypi  kana  kuskami  kan,  tukuy  llaktayukkunata  kayashpa  tantarina 
kuskami kan, kiti mañaymashkayman kimirishka  yuyaykunata rimankapami kan.

Kayayka:  imamanta kakta,  katikuymanta, wallpata, punchata, sayllata,  Tukuylla Kiti  
Tantanakuypak kuskata rikuchinami kan.  Llaktayukka rimanakuypi imatalla rimanata 
willashkami kana, kay tantaripika tapuna yuyaytallami charina kan.

 Kimsaniki Pakma

 Chushaklla tiyarinamanta

77 niki. Kikinllatak Karupi Kamachik Tantarikunapi Chushaklla tiyarinamanta.- 
Kikinllatak  Karupi  Kamachikpak  Tantarikunaka  tukuyllapakmi  kan.  Chaypika  shuk 
tiyarinami  chushaklla  tiyanka;  chaypika  shuk  kariwarmi  kachashkami  tiyarishka 
kanka,  llaktayukmanta  tawkata  kachashkami  tiyarinkakuna,  kaypika  rikushka 
yuyaykunatami  awllishka  kanka,  atinakuypi  kankapami  kanka,  arinikunapipash 
kankapami kan.

Tantarinkapa willaytaka tawka punchakuna sirikpimi  willashka kanka. 

Ayllullakta  tantarikunapi,  Tukuylla  Kiti  Tantarikunapi,  tukuylla  ñawipuraypi 
tantarikunapimi,  ayllullaktapak  munay  llankaykumanta,  yuyaykunamanta  rimachun 
shuk  runata  churanka,  paymi  tantanakuypak  killkana  ukupi  imata  rimanata 



killkachinka.  Paypak  rimayka  Kikinllatak  Karupi  Kamachikpak kamachiymanta, 
churashka kamachiymanta, uchilla kamachiymantami rimanka.

Atinakuykunapi rimachun churashka runaka, arinikuy tantaripika rimayta, apuchitapashmi 
charinka.

Churashka  runakuna  apuchina  pacha  chikan  yuyaywan  rikurikpika,  paypak  apuchita 
shukllayachinkapa shuk ñanta mashkanami kanka. Shinapash, paypak yuyayta tukuykuna 
mana  shukllayachikpika,  katik  atinakuypika  rimashkatallami  uyashka  kanka,  apuchita 
mana kunkachu.

Kikinllatak Karupi  Kamachikka chay kuskata hapinata munak runakunapak shutita 
kipuchinata charinkami, chay runaka mañashka, arinishka, mananishka chushaklla 
tiyarinapimi tiyarina hayñita charin.

 Chuskuniki Pakma

Rikukkuna, kawarayaykuna, tapuk kunakkunapash

78  niki.  Tukuylla  mañaymashkaypak  rikukkuna.-   Tukuylla  mañaymashkaypak 
rikukkunaka,  shuktak  rikukkuna  shinallatakmi,  Mamallaktapak  tukuy  awllikunata, 
kamachikpak  tukuy patakunapi  rikun.  Shinallatak  tukuykunapak kullkiwan  llankak 
shukpaklla kamaywasikunata rikun; shuklla runa kashpa, kamachishka runa kashpa 
tukuykunaman  mitachita  mañachikta,  paykuna  tukuykunapak  munay  wiñariychun 
llankaktapash  rikunmi.  Paykunataka  kay kamachiypi  killkashkawan,  Rikukkunapak 
uchilla kamachiwanpash pushanka.

79  niki.  Kawarayaykuna.-  Kawarayaykunaka  tantarishka  runakunawanmi  tukun, 
llaktayukkuna  tantarishkapashmi  tukun,  kaymanka  kawarayashkamanta  llakita  mana 
charik runakunami kanka. Payllatak, chikanyarishpa imashina kakta, willayta, kachayta 
rurankapa,  sumak  ruraywanpash  rurankapa  kan.  Kaytaka  tukuylla  llaktayta, 
tankankapa,  rikunkapa, paktachinkapami kanka.

80 niki.-  Tapuk kunakkunamanta:-   Tapuk kunakkunaka kariwarmi llaktayukkunamanta 
shamukmi  kanka,  tapunkapa   kuska  tukuk   tantarishka   runakunamanta  shamunka. 
Shinallatak kamachikkunalla, mana kashpaka kamachikwan, runakunawan chakrurishka 
kari,  warmi  paktapakta  yaykurishka  kanka.  Paykunami  ima pachapipash  kunakkunata 
kayanka, shinami paykunaka  tapuna awllita charin.

 Ishkayniki wankuriy
Tapunarak

81niki.  Tukuyman willasha  tapunarak.- Sapsikunata,  ayllullaktata,  llaktakunata, 
runallaktayayta,  yanallaktata,  yunkallaktata riksinka,  kamankapashmi.   Tukuyman 
willasha tapushka kana, mana karu pachapi riksina sapsi hayñita charin.

Tapunatarak rimashpaka, sapsipak allpapi, ayllullaktapak allpapi, llaktapak allpapi, 
runallaktayaypak  allpapi,  yanallaktapak  allpapi,  yunkallaktapak  purina  allpapi, 
kawsana  allpi  tiyak,  mana  kutintak  wiñariyna  tiyakkunata  llukshinkapami  tapuna 



mutsurin; katunkapa llankayñanta, llankayta rurankapaka tapunami kan. Kipaka chay 
llaktakunamanta katushka kullkita paykunapak kamachikpak makimantami hapinka, 
shinallatak runakunata, kawsaytarpuyta, pachamamata llakichishkamantapash ranti  
kullkitami hapinka.

Yachak kamachikkuna tapuyta ruranaka, mutsurik pachapi rurachun mañashkami 
kanka. Tapushka llaktakuna mana arinikpika, imashina Mamakamachiypi nishkawan, 
kamachiypi nishkawanpashmi katina kanka.

82  niki.  Pachamamamanta  ayllullaktata  tapuy.-  Mamallakta  pachamamapi 
tiyakkunata llukshichisha nishpa arininkapa, kamachiypi sinchiyashpa llukshichikpi 
llaktakunata  llakichina  kakpika  ayllullaktatarakmi  tapuna  kan.  Chaypakka 
tukuykunamanmi,  mutsurik  pachapi  tukuykunaman  willana  kan.  Kaytaka 
Mamallaktami tapunata charin.

Mamallaktaka  Mamakamachiypi  imashina  nikta  rikushpa,  istallakta  hillaykunata 
imashina  nikta  rikushpa,  kamachiykunata  rikushpami  ayllullakta  nishka  yuyayta 
chaninka.

 83 niki. Chanikuy.- Tapushka kipa ayllullaktamanta achka runakuna mana 
tiyakkunata llukshichichun yuyaywan kakpika, imamanta mana nishkata allintami 
yachakchayanka, kipami chayta rikuk hatun kamak ukumanta imatapash ninka. Chay 
llankayta pushanata yuyarishpaka, ayllullaktapi tiyak pachamamata ashatalla 
wakllichik llankaytami churanka. Chay wakllichishkamanta asha kullkita kunatami 
charin, shinapash allichinatami charin. Ushashpaka chay llaktapi kawsak runakunata 
chuki llankayman yaykuchinatami charin, shinapash llankaypika mana wiwatashina 
llankachina kanchu.

 IX KAPAKNIKI

 RUNAKUNATA RIKURAYAY

 Shukniki Wankuriy

 Llaktayukkuna rikurayaymanta

 84  niki.  Llaktayukkuna  rikurayay.-  Tukuylla  mañaymashkayta,  akllashka 
kamachik,  llaktayukkuna,  tantanakuykunapash  churashka  kamachikkunapak 
llankayta  katikuyka,  shuklaya  llaktayukkuna  rikurayaymi  kan.  Paykunapak  llankay 
hawa  riksichichun,  yuyayta  kuchun,  rikuykunata  rikuchichun  mañana,  tukuylla 
kamaywasipi llankak kariwarmi mitachikunatami ñawinchinata mañana.

Llaktayukkuna  rikurayayka  Mamallaktapak  mayhan  llankay  hawa  apuykuna 
pushanata  ushanmi,  Mamakamachiypak,  kamachiypak  kachaywan  willashpa 
harkashka kakpillami mana usharinka.



85  niki.  Imalayakuna,  llaktayukkuna  rikuchun  kushkakuna.- Llaktayuk 
rikurayaykunaka  imashina  Mamallaktapak  awllita  rikushpami  tawsami,  imalaya 
rikuykunata churanka, runakunata rikuray hayñita pushak kamachik patakunatapash 
churankami.   Mamallktapak  awllikuna  hawa  rikushpami  paypak  rikurayana 
llankaytaka  pushanka, tukuyllapak llankak runakunata ama llakichichunmi rikunata 
charin.  Shinallatak  mayhan  tukuylla  kamaywasikunata,  shukpaklla 
kamaywasikunatapash  chapankami,  rikurayankami.  Tukuyllapak  kullkiwan 
llankakkunatami  Mamakamachiywan, kamachiywan rikunka. 

Ashtawanpash Mamakamachiypi tiyak ushnushka hayñikuna paktachun ñawpachinka, 
ukllanka,  chapankapash.  Kariwarmi  llaktayuk  rikurayakkunaka,  chapachun, 
rikurayachun churashka kariwarmi runakunami kanka.

 86 niki. Rikurayaykunata patachiyyay.-  Llaktayuk Chaypikachun Rikurayak Tantanakuyka, 
llaktayuk  rikurayayta  kamachiynka,  kikinllatak  pushachun  kamanka,  katipika  imashinami 
llaktayukpak hayñi runakunata rikurayayman kichkiyashpa sumakchayta kamanka.

Paypak  uchilla  kamachiypika,  kay  yuyaykunata,  shuktak  yuyaykunatapash  rikunka, 
shina:

1.  Rikurayaypi  kak  runakunaka,  pay  rikushka  llakikunawan,  paypushashka  mana 
kimirishka  kankachu,  llakita  charik  kamaywasikunapak  awllik,  kamachikkunapash 
mana kankachu;

2. Kariwarmi rikurayakkuna kamishkamanta kamachiypi nishkashina paykunami 
huchata aparinka;

3.  Tukuy  rikurayayta  kallarinkapaka,  mayhan  llakita  charik  kamaywasita  willashkami 
kanka,  mayhan  runa  llakita  charishkatapash  willanami  kanka,  shinallatak:  karmata, 
pampata, maypi rikurayay rurarinatapash willanami kan.

87  niki.  Rikurayayman  chayanallakuna.-  Tukuylla  kamaywasikuna,  shukpaklla 
kamaywasikuna,  runakunawan  llankak  kamaywasikuna  llaktakunapak  munayta 
llakichik  llankayta  rurakushpaka,  rikurayay  paktankapa  katikuyta  willachun 
yaykuchinami kan. Llaktayuk Chaypikachun Rikurayak Tantanakuyka pay ushashka awlli 
ukupi, kamachishka, saywarishka kullkiwan yanapayta kuchun mañashka kanka.

 Ishkayniki wankuriy
 Ñawinchinamanta

88  niki.  Ñawinchinaman  rinkapa  llaktayukpak  hayñi.-  Kariwarmi  llaktayukkuna 
shukllapash,  tantarishkapash,  sapsikunata,  ayllullaktata,  llaktakunata, 
runallaktayaykunata,  yanallaktakunata,  yunkallaktakunata,  shuktak  kamachiy 
riksishka tantanakuykunapash, watapi shuk kutin ñawinchinata mañanata ushanmi. 
Tukuyllapak  kamaywasikuna,  tukuylla  mitachik  shukllapak  kamaywasikuna 
ñawinchita rurachun mañankami kan; tukuyllapak kullkiwan, tukuyllapak munayman 
llankayta  wiñachik  kamaywasitapash  ñawinchichun  mañankami.  Tukuyman 
willakkunatapash  ñawinchichun  mañankami;  kay  ñawinchikuna  mana 



Mamakamachiypi, kamachiypi tiyakpimi kaytaka ruranka.

 89  niki.  Arini.-  Ñawinchinataka  llikashinata,  kishpiyrishkata,  rurakuk  kakta, 
tukuyshukllapi  chaskirin;  kaykaka:  kamachikkunata,  kariwarmi  awllikkunata,  paypak 
ranti  minkashkakunata,  kamachiywan  minkashkakunata,  imashina  kakpipash, 
kariwarmimi  willachun,  llaktayukkuna  alli,  mana  allita  nichun  mañashka  kankakuna. 
Kaypika ruraykunamanta, mañaymashkaypi kunkarishkamanta, tukuyllapak tiyakkunata 
kamashkamanta kanka.

90  niki.  Rurachun  mañashka  runakuna.-  Mamallaktapak  kamachikkuna,  akllashka 
kamachikkuna,  churashkalla  kamachikkuna,  tukuylla  llankaywasipak  minkashkakuna, 
tukuyllapak kullkiwan llankak shukpaklla kamaywasikuna, tukuylla munashka llankayta 
wiñachikukkuna,  runakunaman  willakkuna,  paykunapak  pushakwan  ñawinchinatami 
charinkuna. Kariwarmi mitachikuna  llankaymanta huchata charishpa, kunkarishpapash 
ñawinchinata charinmi.

Nishka  mañashkata  mana  paktachikpika,  Llaktayuk  Chaypikachun  Rikurayak 
Tantanakuypak kamachiy nishkawanmi katina kanka. 

 91 niki. Paktana yuyaykuna.- Ñawinchinakunaka kay yuyaykunatami charin:

1. Wakinpilla, punchantapash willayman yaykuchun kachakkunata kamana, kay willaytaka 
tukuylla mañay mashkaymanmi kanka;

2.  Kariwarmi  kamachikkuna,  kariwarmi  awllikkuna,  mayhan  tukuyllapak  kullkiwan 
llankakta  runakunapak  ruraykunamanta,  pantarikunamanta   rikurayana  hayñita 
pushachun yanapana;

3. Tukuylla llaktayta paktachichun chapana;

4. Shuwanata, mana alli kamachik kanamanta harkana, anchurina.

92 niki.  Llaktay patamanta.-  Tukuykunapak apuchiwan churashka kamachikkunaka 
ñawinchichun mañashkami kanka, imamanta rikushpa, ashtawankarin:

1. Manarak akllana willaykachay chayakpi rurashka llankana, rurana ñankuna  hawa 
ñawinchina;

2. Shuktak mushuk llankayñankuna, llankanakuna, ñawpa yuyaykuna, watapi 
llankana ñankunawan rurashkata ñawinchina.

3. Hatun kullkimanta, chaypikana kullkimanta ñawinchina;

4. Mushuk rikuchimanta, kamachiy ruraymanta, katirayaymanta, tukuylla llaktaymanta 
ñawinchina;



5. Mushuk rikuchimanta, ayllullaktapi, Mamallaktapi, istallaktakunapi kamachiy ruray 
hawa ñawinchina.

 93  niki.  Imatalla  rurana  patakuna,  ruraypash.-  Kariwarmi  awllikkuna,  pushakkuna, 
sapan  kamay  kuskakunata  pushakkuna,  saywashka  allpakunata,  llankaywasikunata, 
shuktak  awllikunata  mañashkami  kanka,  tukuylla  kullkiwan  llankak  shuktak 
tantanakuykunatapash pushakkuna ñawichinata rurachun mañashkami kanka, kay hawa:

2. Watapi ruranakuna;

2. Kullkita arinishka, tukuchishkapash;

3. Llankaykumanta, mitachimanta yuyari nakushka;

4. Charinkapa rantina, charimushkata katuna;

5. Ayllullaktakunawan arinishkata paktachina.

94.  Ñankuna.-   Llaktayuk  Chaypikachun  Rikurayak  Tantanakuy  Kamachiywan   llankaykuna: 
ñankunata  churana,  ñankunata,  hillaykunata  kimirichina;  tukuyllapak  kamaywasikuna,  tantarikuna 
ñawinchirichun  ñawpachina,  shukpaklla kamaywasikunapi  llankak,  kamachishka  tukuylla 
mitachita  rurakkunata  kamaywasikuna  ñawinchita  rurachun  mañankami;  tukuyllapak 
kullkiwan, tukuyllapak munayman  llankayta wiñachikkuna, tukuyllapak kullkiwan llankakkuna, 
tukuy runakunaman willakkunatapash llankakkunapash ñawinchichun mañashka kankami.

95. Mutsurikmanta.-   Watapi  shuk kutin,  shuk llankayta tukuchishpami ñawinchirinata 
ruranka,  kaypakka  llaktayuk  mañashkatami  yuyarina  kan,  llaktayukka  shukllapash, 
tantarishkapash  ruranata  ushanmi,  shinapash  Mamakamachiy  nishkata,  kamachiy 
nishkata mana kunkarinachu kan. 

Kimsaniki Wankuriy
Tukuylla Willayman tukuykuna Yaykuna

96 niki. Tukuylla Willayman Tukuykuna Yaykuna.- Mamallaktaka kariwarmi llaktayukkuna 
tukuylla  willayman  tukuykuna  kishpiylla  yaykuchunmi  kaman,  kayka  Mamakamachiy, 
kamachiy  nishkakunami  kan.  Kay   tiksi  hillaykunaka  runakuna  chaypikanata   pushana 
hayñimi tiyarin, shinallaktak ñawinchinata, runakunata rikurayana pushanami tiyarin.

 97. Hatun Tiksikuna.-  Tukuylla willayka llaktayukkunapakmi kan, kayka Mamakamachiypi, 
chaypak  kamachiypi  churashka  tiksikunaman  watarishkami  taririn.  Mayhan  chayta 
kamakkuna,  chayta  makinchikkunami  willayman  yaykunata  kamachun  mañashka  kanka, 
willayta chaskishkamantaka mana kullkichu kan, unanchakunata rurashpami kullkita kuna 
kan.

98 niki.   Tukuylla  kamaymanta achikllay.-  Tukuylla  kamayta ruraykunaka,  achikllay 
kallarikunaman,  willayman watarishkakunami  kan.  Tukuylla  kariwarmi  mitachikkunaka 
paykunapak  awllishka  pachapi  huchata  charishkamanta,  kunkarishkamanta 
wanachishkami  kanka,  kaytaka   Mamakamachiywan,  kamachiywan  yuyarishpami 



paktachinka. 

 99 niki. Tukuylla Willayman Yaykunkapa ruray.- Kay tukuylla willayman yaykuchun mana 
sakikpi, ashatalla pachapi willachun, rimashpa, upallalla mananikpi  atirishpa yaykunata 
charinmi. Mana tukuyta willashka kakpi, shimita churanata ushanmi, willayta pantachishka 
kakpipash atirinkami.

100  niki.  Tukuylla  Willayman  Yaykunkapa  ñawpachina.-  Tukuyllapak  kamaywasikuna 
tukukkuna,  Mamallaktapak  kullkiwan  llankak shukpaklla kamaywasikuna,  tukuylla  awllita 
rurakkuna,  tukuylla  munayman llankakkuna,  tukuylla willayman yaykuna hayñita ñawpachichun, 
rurayta yanapachun mañashka kankakuna.

 101niki.  Zirma  llakta  ushay.-  Kikinllatak  karupi  kamachikkuna  paypak 
llaktaykunatami churankakuna, zirma ñankunawan rurana ñankunatami ñawpachinka; 
shinallatak  willaykunapi  willana,  tapuna,  tantarikunata  rurana,  rimanakuna 
rimaykunata,  shuyupi  rikushpa  rimanakunata  churanka.  Kaypakka,  sapan 
kamachikkunami,  llankana  ukukuna  kamachiykunata  rikushpa  llikapankata 
mushukyachinka;  kamachiykunata,  kamachiy  kachaykunata,  llankayñankunata, 
kullkikunata,  yuyarishkakunata,  kamachichishkakunata,  rantinakunatapash 
llikapankapi  rikuchinka.  Mamallaktapi  awllik  tukuylla  kamachikkunami  llikapanka 
punkuta  charina  kan,  chayta  katishpa  ayllullaktawan  willanakunata,  rimanakunata, 
ruranakunata charinkakuna.

HATUN CHURASHKAKUNA

SHUKNIKI HATUN CHURASHKA. Kay kamachiypi churashka ñankunata, 
katikuyta, kamachiypi churashkata mana mawkayachinkachu. Ashtawankarin 
kullkita kachanata, wasikunata, Mamallakta charimushkata paykuna munashkata 
llaktankapak mana mawkayachina. Tukuy patakunapi shuklla runata, llaktay 
tantarita mana hatunyachinkachu. Kay churashkata paktachinaka mañashkami 
kanka, mana paktachikpika, kariwarmi awllikkuna llaktay wanachita, kamay 
wanachitami charinka, wanayta katishpa llankaymanta llukshichishkapashmi 
kanka.

ISHKAYNIKI  HATUN CHURASHKA.  Kamaywasiyayta, ayllullaktapi, kitipi, hatunkitipi, 
markapi,  suyupi  tantarikunapi  kanataka  kamchiywanmi  nikina  kanka.  Kay  kamachiy 
imapaklla chaypikana kuskata churakpika, kaymi katikuy hawa, kay kamachiy churashka 
kuskakunata chanichishka kanka.

KIMSANIKI  HATUN  CHURASHKA.  Kay  kamachiypi  mana  tiyakka, 
Mamakamachiypimi  kanka,  shinallatak  Saywa  Ukuta  Tantachik  kamachiypi, 
Mamakamachiwan  Rikurayay  kamachiypi,  Akllay  Kamachiypi,  Ecuador  llaktapak 
Llaktay  Kamachiypi,  Tantachi  Achikllay,  Tukuylla  Willay  Kamachiypi,  L laktayuk 
Chaypikachun Rikurayak Tantanakuy Tantachik kamachiypi,  Tantachik  Willay kamachiypi, 
Saywashka AllpataTantachik, Kikinllatak Karupi Kamachiypimi taririnka.

YALLICHINA RAYKU CHURASHKA



SHUKLLA  YALLICHINA  RAYKU  CHURASHKA.-  Suyukuna  wallparinkama,  kay 
kamachiytaka shuktak kamachikpak shuktak patakunapimi llankachina kanka. 

TUKURIPI  NISHKA.-  Kay  kamachiyka  Kamachiy  Kipukpi  killkachishpa 
willashka punchamantami paktayman yaykunka.

Mamallakta  Tantanakuypak  yataka  Quito  hatunkitipi,  Pichincha  markapimi 
kan; ishkay puncha, panchi killa, ishkay waranka, chunka watapi, yuyarishpa 
killkashpa, kushka kan.

FERNANDO CORDERO CUEVA
Mamallakta Tantanakuypak Pushak

DR. FRANCISCO VERGARA O. 
Mamakamachiy Tantanakuypak Killkakkamayuk

Mushuk Shimikuna:

Akllay Kamachiypi: Ley Orgánica Electoral

apuchi: voto

awllik: funcionario/a

awllikuy: funcionamiento

ayllullakta kamachik: autoridad local

chayanalla: directo

chaypikay: participación

Ecuador  llaktapak  Llaktay  Tantanakuykuna:  Organizaciones  Políticas  de  la 
República del Ecuador

hamunchashka: especializada

huninakuy: conjugación

huntatantari: pleno

ishkayyay: pariedad

kachashka kamachiy: dispociones

kamachik: autoridad



kamachiy: ley

kamayku: evaluación

kamaywasiyay: institucionalidad

karma: ámbito

katikilla: agenda

katikuy: tramitación

kawsayyachay: experiencias

kinkintak: auténtico

kipapushak: vicepresidente

kullkak: depositario

kunak: consejo

llaktay: política

Llaktayuk Chaypikachun Rikurayak Tantanakuy Tantachik kamachiy:   la Ley Orgánica del 
Consejo de Participación Ciudadana y Control Social.

llankaywasi: empresa

makinchi: manejo

Mamakamachiy: Constitución de la República

Mamakamachiywan Rikurayak: Control Constitucional

mañakuy: postulación

mañay: obligación

mishaykullki: fondo concursa-les

ñawinchi: rendición de cuentas

ñawipuray: audencia

paktachipurayay: corresposabilidad

rantinchiriy: alternancia

rikurayakkuna: veedurías

sapsipushak: cabildos populares



Saywa Ukuta Tantachik kamachiypi: Ley Orgánica de Garantías Jurisdiccionales

Saywashka  AllpataTantachik,  Kikinllatak  Karupi  Kamachiy:  Código  Orgánico  de 
Organización Territorial, Autonomía y Des centralización.

Saywashka kullki: límites presupuestaria

shukllayachi: consenso

suyu: región

Tantachi Achillay, Tukuylla Waillay kamachiypi: Ley Orgánica de Transparencia y Acceso a  
la Información Pública.

Tantachik Willay kamachiypi: la Ley Orgánica de Comunicación

tawksami: varios tipos, varias clases

tiksi: base, fundamento

tukuylla: pluralismo

tukuylla ñawipuray: audencia pública

uchillasuyu: sector


